ИЗВЕШТАЈ

за спроведени консултации со засегнати страни за донесување 

на Предлог на Закон изменување и дополнување на 

Законот за трговија
Предлогот за донесување на  Закон за изменување и доплнување на Законот за трговија произлезе од воочените одредени недостатоци при примена на законот од страна на Државниот пазарен инспекторат, заради што е доставена иницијатива до  Министерството за економија, со цел за нивно надминување. Станува збор за неусогласеност на казнените одредби во член 57 став 2, алинеја 1, 2 и 3 со материјалните одредби од членот 24-а, како и  за изземање на одредени прекршоци од постапката за едукација и нивно префрлање во прекршоци, за кои е предвидено директно санкционирање т.е. изрекување парична казна на лице место. 

Потребата од укинување на постапката за едукација за одделни прекршоци е поради доследна примена на законските одредби без да се даде можност за нивно одложување, бидејќи истите се значајни за почитување на правата кои произлегуваат од вршење на дејноста, времетраењето на работното време, обезбедувањето на евиденција и да не се обезбеди простор за манипулација во постапката за надзор. 
Во подготовката на Предлог Законот за изменување и дополнување на Законот за трговија се земени предвид заклучоците на Владата на Република Македонија по доставените информации за спроведување на анализи од институциите во насока на ограничувања во однос на малолетни лица  и подготвување на посебни упатства за легитимирање.  Со Предлогот на закон за изменување на законот за трговија ќе се создаде правен основ за донесување на упатства од страна на министерот за економија со кој ќе се утврди овластување за пропишување на начинот на постапувањето на трговците и на вршителите на угостителската дејност во врска со утврдувањето на возраста на лицата.
Предлог Законот за услуги е доставен на мислење до:

· Министерството за финансии;
· Кабинет на ЗВПРМ за економски прашања;
· Секретаријат за законодавство;

· Министерство за правда;

·     Министерството  за информатичко општество и администрација;
·     Стопански комори на деловната заедница;
Исто така, во  периодот на подготовка на Предлог Законот за изменување и дополнување на Законот за трговија се подготвени обрасците РИА и другите релевантни документи и тие заедно со Предлог Законот се објавени на веб – страната на ЕНЕР и на веб - страната на Министерството за економија и достапни за коментари со цел вклучување на сите засегнати страни.. 

Текстот на Предлог Законот за изменување и дополнување на Законот за трговија што ќе се достави за усвојување до Владата на Република Македонија ќе се подготви во согласност со мислењата доставени од надлежните органи кои се наведени претходно. 

